
Saksprotokoll i hovudutval for opplæring og kompetanse -  03.11.2020 
 
Tillegg til saka, vart sendt utvalsmedlemmane den 01.11.2020, i samråd med utvalsleiar. 
 
Rasmus Laupsa Rasmussen, A, sette på vegner av A, MDG, SP, SV og KrF fram slikt 
tilleggsforslag: 
 

«Søkere frå Gloppen kommune med postnummer 6829 og 6831 får nærskulepoeng også 
til Flora vgs.» 

 
Avrøysting 
 
Forslag til vedtak, med tillegg, vart samrøystes vedteke. 
Rasmussen sitt forslag vart samrøystes vedteke. 
 
Vedtak 
 
1. Fylkestinget sitt vedtak i PS-sak 107/2020, Lokal forskrift om inntak og formidling, vedlegg 2 
nærskulematrise, datert 19.08.2020, blir justert med slike tillegg: 
 

a) Søkarar frå Tysnes kommune får nærskulepoeng også til skulane i Bjørnafjorden 
kommune ( Os gymnas, Os vgs og Fusa vgs) 

b) Søkarar frå del av Kvinnherad kommune som ligg på nordsida av Kvinnheradsfjorden, 
postnummer 5637 Ølve og 5635 Hatlestrand, får nærskulepoeng også til Fusa vgs 

c) Søkarar frå Etne kommune med postnummer 5596 Markhus og 5598 Fjæra, får 
nærskulepoeng også til Odda vgs. 

d) Søkarar frå Gloppen kommune med postnummer 6826 Byrkjelo og 6827 Breim får 
nærskulepoeng også til Mo og Øyrane vgs og Hafstad vgs. 

e) Søkarar frå Sunnfjord kommune, postnummer 6843 Skei i Jølster, får nærskulepoeng også 
til Firda vgs. 

f) Søkarar frå Askvoll kommune med postnummer 6983 Kvammen får nærskulepoeng også 
til dei vidaregåande skulane i Førde 

Ny nærskulematrise er datert 12.10.2020 
 
Tillegg til tilrådinga 
 
Endra punkt b) 

b) Søkarar frå del av Kvinnherad kommune som ligg på nordsida av Kvinnheradsfjorden, 
postnummer 5637 Ølve og 5635 Hatlestrand, får nærskulepoeng også til Fusa vgs og 
Kvam vgs. 

g) Søkarar frå postnummer 5962 og 5965 Bjordal i Høyanger kommune får nærskulepoeng 
også til Knarvik vgs. 

h) Søkarar frå postnummer 6971 og 6973 Sande i Sunnfjord og postnummer 6976 og 6977 
Bygstad også får nærskulepoeng til Dale vgs. 

i) Søkarar frå Kinn sør får nærskulepoeng også til Måløy vgs og søkarar frå Kinn nord får 
nærskulepoeng også til Flora vgs. 

Etter saka var ferdig har det kome fleire innspel til justeringar av nærskulematrisa. Tre av innspela 
er med ønske om betre tilpassing til geografi og reiseavstand. I tillegg har formannskapet i Kinn 
kommune vedteke å be hovudutval for opplæring og kompetanse om å endre matrisa, slik at alle 
søkarar frå kommunen får nærskulepoeng til begge dei vidaregåande skulane i kommunen. 
 
Fylkesdirektøren si vurdering av innspela: 
Bjordal er del av Høyanger kommune. Bjordal ligg på sørsida av Sognefjorden, medan resten av 
kommunen ligg på nordsida. Søkarane frå Bjordal må uansett bu på hybel for å gå på 
vidaregåande skule. Foreldreutvalet ved skulen har gjort fylkesdirektøren merksam på at reisetida 
til Knarvik vgs er litt kortare enn reisetida til Høyanger vgs, og førstnemnde er ferjefri. Det er 4 



avgangselevar ved Bjordal skule våren 2021. Fylkesdirektøren rår til elevane Bjordal skule også 
får nærskulepoeng til Knarvik vgs. 
For ein del søkarar frå Bygstad og Sande i Sunnfjord kommune (nærskuleområde 7) er avstand og 
reisetid kortare til Dale vgs i nærskuleområde 6 HAFS, enn til skulane i eige nærskuleområde. 
Fylkesdirektøren rår difor til at søkarar frå postnummer 6971 og 6973 Sande i Sunnfjord og 
postnummer 6976 og 6977 Bygstad også får nærskulepoeng til Dale vgs. 
I tilrådinga punkt b) er det framlegg om at søkarar frå postnummer 5635 Hatlestrand og 5637 Ølve 
også får nærskulepoeng til Fusa. I ettertid har det kome fram at også Kvam vgs er innafor 
akseptabel reiseavstand for desse søkarane, og fylkesdirektøren ønsker å utvide tilrådinga i punkt 
b) til også å gjelde Kvam vgs. 
Fylkesdirektøren rår til at nærskulematrisa vert endra slik at søkarane frå Kinn kommune får 
nærskulepoeng både til Flora og Måløy vidaregåande skular 
 
Søkere frå Gloppen kommune med postnummer 6829 og 6831 får nærskulepoeng også til Flora 
vgs. 
 


